 BOSNA I HERCEGOVINA
 FEDERACIJA BOSNE I HERCEGOVINE

 SREDNJOBOSANSKI KANTON/KANTON SREDIŠNJA BOSNA

 KANTONALNI SUD NOVI TRAVNIK

Broj: 006-0-K-06-000 013

Novi Travnik, 22.06.2006. godine

Nakon vijećanja i glasanja vijeće je donijelo, a predsjednik vijeća, dana 22.06.2006.godine u 14,00 sati u prisustvu optuženih Stupar Mihajla i njegovog branioca Branke Praljak adv.iz N.Travnika, Kovačević Željka, a u odsutnosti uredno obavješenog kantonalnog tužioca i branioca optuženog Kovačević Željka javno objavio slijedeću

U IME FEDERACIJE BOSNE I HERCEGOVINE !

P R E S U D U

Optuženi: Stupar Mihajlo, sa ostalim podacima kao u spisu


     Kovačević Željko, sa ostalim podacima kao u spisu

K R I V I   S U

Što su:

1) Stupar Mihajlo i Kovačević Željko, dana 03.03.2006.godine oko 14,10 sati u Bugojnu u Ul. Bosanskoj, po predhodnom dogovoru i zajedno sa Čurić Irhadom u namjeri da pribave sebi protivpravnu imovinsku korist, dovezli se vozilom marke „Audi 80“ kojim je upravljao Čurić Irhad do objekta Privredne banke Sarajevo-Poslovnica Bugojno iz kojeg su izišli Stupar Mihajlo i Kovačević Željko dok je u vozilu ostao Čurić Irhad kako bi iste sačekao nakon čega su Stupar Mihajlo i Kovačević Željko prišli radnici „Elektrodistribucije“ BiH Poslovnica Bugojno Čefo Samiri, koja je prelazila ulicu noseći u ruci crnu torbicu s dnevnim pazarom u iznosu od 20.482,00 KM u pratnji Gurbeta Mirsada, tako što su upotrebom oružja prijetili da će izravno napasti na njen život i život njenog pratioca Gurbeta Mirsada, na taj način što je Mihajlo Stupar naoružan pištoljem marke „Valter“ P-99 ser.br. 053816 sa okvirom od 8 metaka, sa kapuljačom na glavi, držeći pištolj u desnoj ruci uperen u pravcu radnice Čefo Samire tražeći novac, dok je Kovačević Željko sa crnom kapom na glavi rekao Čefo Samiri „daj pare“, a potom joj istrgao iz ruke torbicu s novcem nakon čega su pobjegli preko platoa ispred Banke, dok je Čurić Irhad svojim vozilom pobjegao, da bi njen pratilac Gurbeta Mirsad potrčao za njima s namjerom da ih spriječi u oduzimanju torbice, preko platoa Banke i sustigao ih u Ul. Vagnerovoj u parku ispred zgrade B 4, nakon čega je Gurbeta Mirsad uhvatio Kovačević Željka, oborio ga na zemlju i s njim se borio (gurao) dok je Stupar Mihajlo stajao iza žive ograde, držao pištolj u ruci i uperio ga u pravcu Gurbeta Mirsada i rekao „pusti ga ili ću pucati“, nakon čega je Gurbeta Mirsad podigao Kovačević Željka i okrenuo ga u pravcu Mihajla Stupara kojom prilikom je Kovačević Željku uspio svuči trenerku i majicu ispod koje je ispala crna torbica s novcem koju je uzeo Gurbeta Mirsad, nakon čega su obojica natavili bježati oko zgrade B 4, a prilikom bježanja Mihajlo Stupar je bacio pištolj iza zgrade B 4 preko garaže u Omladinsko igralište „Gimnazije“, nakon čega su uhičeni od strane policije PU Bugojno.
         2.) Kovačević Željko, sam dana 03.03.2006.godine u svom putničkom       vozilu marke „Golf“ suprotno odredbi člana 4. Zakona o proizvodnji i prometu opojnih droga neovlašteno posjedovao 0,030 grama opojne droge „heroin“, koja je pod međunarodnom kontrolom, koja mu je prilikom pretresa vozila pronađena i oduzeta od strane djelatnica MUP Travnik, 

Čime su pod tačkom 1 izreke optuženi Kovačević Željko i Mihajlo Stupar počinili krivično djelo razbojništva iz člana 289. stav 2. u vezi sa članom 31. KZ F BiH, a pod tačkom 2. optuženi Kovačević Željko u sticaju i krivično djelo neovlaštenog posjedovanja opojne droge iz člana 239. stav 3. istog Zakona,

Pa sud na osnovu navedenog Zakonskog propisa uz primjenu člana 50. tačka b) i člana 51. stav 1. tačka b) KZ F BiH optuženog Stupar Mihajla 

O S U Đ U J E

NA KAZNU ZATVORA U TRAJANJU OD 4 (ČETIRI) GODINE

Optuženom Kovačević Željku, primjenom odredbe člana 54. stav 1. i stav 2. tačka b) KZ F BiH  za krivično djelo razbojništva iz člana 289. stav 2. utvrđuje kaznu zatvora u trajanju od 5 (pet) godina, a za krivično djelo neovlaštenog posjedovanja opojne droge iz člana 239. stav 3. KZ F BiH utvrđuje kaznu zatvora u trajanju od 3 (tri) mjeseca, pa se optuženi Kovačević Željko
O S U Đ U J E

NA JEDINSTVENU KAZNU ZATVORA U TRAJANJU OD 5 (PET) GODINA i 2 (DVA) MJESECA.

Na osnovu člana 57. stav 1. KZ F BiH optuženima Stupar Mihajlu i Kovačević Željku u izrečene kazne ima se uračunati vrijeme provedeno u pritvoru počev od 03.03.2006.godine do pravosnažnosti presude.
Na osnovu člana 78. stav 1. i člana 239. stav 4. KZ F BiH od optuženog Kovačević Željka oduzima se opojna droga „heroin“ u količini od 0,030 grama, a od optuženog Stupar Mihajla oduzima se pištolj marke „Valter“ P-99 serijskog broja 053816 sa okvirom od 8 metaka.

Na osnovu člana 212. stav 3. ZKP F BiH oštećeni Čefo Samira, Gurbeta Mirsad i „Elektrodistribucija“ BiH Poslovnica Bugojno sa imovinsko-pravnim zahtjevima u cijelosti se upučuju na parnični postupak.
Na osnovu člana 202. stav 1. optuženi Stupar Mihajlo i Kovačević Željko obavezuju se da snose troškove krivičnog postupka koji se odnose na njih o čijoj visini će sud donijeti posebno rješenje, te da na ime paušala svaki plati po 30,00 KM.

Nakon toga vijeće donosi

R J E Š E N J E

Na osnovu člana 152. stav 1. ZKP F BiH za optuženog Stupar Mihajla iz razloga propisanih članom 146. stav 1. tačka d) ZKP F BiH, a za optuženog Kovačević Željka iz istog pritvorskog razloga kao i iz razloga propisanog članom 146. stav 1. tačka c) ZKP F BiH

PRODUŽAVA SE PRITVOR

Koji po ovom rješenju može trajati do pravosnažnosti presude ili do nove odluke suda.

Zapisničar






Predsjednik vijeća

Mironija Jozak





   Darmin Avdić
